
Jefatura de Gabinete de Ministros

Ministerio de Desarrollo Social  

Ministerio de Justicia y Derechos Humanos 

Ministerio de Mujeres, Géneros y Diversidad

Ministerio de Seguridad 

Ministerio de Trabajo, Empleo y Seguridad Social

Nache 
tachiguiña 
ñeqa’enaq 
da ncachaxac.

Da qaicachetega na shiỹaxauapi, nache 
damaye ỹachaxan da lchec, cha’aye saq 
qaipaguelec nam lapaqtañepi lataxacpi na 
shiỹaxauapi, qataq ishet da qaicoñe’ ca 
shiỹaxaua da ỹo’ottac damaye, cha’aye 
nanettalec damaye aso llecỹaxac lmalate 
na shiỹaxauapi.

Qaiqopitaxan, cha’aye huetaigui da lachoxoyec ca
shiỹaxaua. (Yo’oqchigui lhuenaxanaxa, huo’otaq da 
saq da’añi da laviỹaxac, ‘Alo huo’otaq ỹale, nogotole/c 
huo’otaq ỹe). Nataqa’en na’axat da no’on lataxac 
qataq da huesochiguiñi lataxac cam noxonec, qataq 
ishet da qanquigaxatta, qaiỹotauga qataq qaica ca 
na’aqtaxaatague’ qanqa’en.

Ishet da qanqaañe ca shiỹaxaua, cha’aye qaỹatenachet 
da qoỹeetega huo’o ca lo’onatac qalaxaye saq ‘en. 
Qataq ishet da qaỹatenachet da qoỹeetega qanqopita 
ca shiỹaxaua. Ishet da qaỹatenachet ca shiỹaxaua 
cha’aye qaỹa’aqtaxanem cam qoỹeetega no’on lataxac 
cam no’onataxanaxac. Qataq nataqa’en ishet da saq 
qairen ca shiỹaxaua huo’otaq da qaỹarenapeguelec 
camaye (qaiquiyoqchet).

De’era ncachaxac da choche qaỹauotaique da 
qaỹauegaxaatapigui da quisheguetaxac, damaye 
ỹactec da tatelec nam ‘alpi qataq nam laỹepi maye 
maiche lhuenntaxac damaye. Qaq da qaỹo’ot de’era 
ncachaxac da qaỹauegaxaatapigui cam choche 
do’onataxaatac qanaqa’en, damaye tatelec nam 
chegaqauecpi. Qaq damaye ishet da huaña qanqa’en 
nam huaqta’a’t nỹecpiolec huo’otaq cam no’onataqa’ 
nam no’oxonecpi, huo’otaq na no’onatacpi da huaña ca 
nỹec. Nataqa’en ishet da huauga na no’onaxa da ivita 
da qanqat na ala na nañeguishec ye vi’i.

Consultas y orientación

nacheso 
so número 
de teléfono. 

Da huo’otaq huo’o ca saq ‘en 
‘anqa’en, nache qaica qome ca 
‘auatta’a da ‘añe’eeguesop.
Se’eso número qaca aca lasheue qataq 
camachaqca nache ishet da iuen qataq maicheye 
ca neta’ague ana Argentina.

¿Negue’t ca ishet 
da ‘añe’eeguesop?

Da deqat ca shiỹaxaua nache:

Nỹecpi maye saishet da 
qaipettega da huaña da 
qaỹo’ottac da quisheguetaxac:

Saishet da ‘auata’a da napacalec ca 48 
horas nache cheta’ague na ‘aua’axa-
teuo, cha’aye nam mnitaique camaye, 
ỹactec da ỹaỹamaqchiguiñi naqa’en da 
ñaq cheta’ague da deqat camaye.

Nỹecpi maye huaña naxa da nỹom 
café na shiỹaxauapi, bar, night club, 
cabaret, whiskería qataq nỹec maye 
huaña da qaipataqtac na lo’oc ca 
shiỹaxaua qataq nỹec maye saishet da 
camachaqca nache taua’a.

Qaỹa’axat da quisheguetaxac:
Huetalec qanqa’en aca nere, huo’otaq 
netaigui na internet, huo’otaq na redes 
sociales huo’otaq nam nerecpiolec maye 
qoỹanec da huangui na nqa’aicpi.

Choche qaỹamaqtac na ñaqpiolec 
(Qaiqopiilec).

Qaỹauega da nlatac ca 
shiỹaxaua huo’otaq qaỹalaatec 
da lo’onataxanaxac da huaña 
qanqa’en ana: 
No’onataxaqui na noxonec, huo’otaq 
no’onataxanaxac maye huauga na 
no’onaxa, qataq na no’onataqa’ nam 
ỹotta’a’t no’onatacpi, qataq nam 
ỹaqauga nỹecpiolec. 

Nqataxacpi.

Qaivita’aguet 
da ncachaxac.

‘Auchemaxata cam ‘aigue qataq ca ‘eetec ca lataxac camaye.
Saishet da huo’o ca ‘aỹa’anem ‘enauac ana ‘armalatepi.
‘Aua’aqtaxanem cam ‘anauattonaxauapi, cam qonetaña qome.

Da qojec souaxat da qaỹoqta ca huaña ca 
‘aro’onatac nache:

‘iyiñe ca nnúmero ca lma’ qataq ca nnúmero ca ncelular ca 
nauochauapi camaye qataq cam nnaigaxauapi naxa.
Da huo’otaq qaỹachaxanapecot ca lo’onatac huo’otaq 
napaxaguenaxac da taỹa qanqa’en ca lỹa ‘alhua, nache 
no’on da ỹataqta ‘auchemaxata negue’t camaxa.

Da huo’oi caua ‘aỹa’alqa ỹale’t huo’otaq ‘alo 
maye sanaxa da ỹe’t nache:

Dam ỹo’ot ca ỹe shiỹaxaua, da na’aqtaxane’ ca nogotolec 
huo’otaq aca nogotole qataq nataqa’en ca ỹe. Do’ogoxona 
nam qaiueetac na na’a’q, qaq nachena na (redes sociales, 
chat, juegos en líneas, correo electrónico) qalaxaye que’eca 
shiỹaxaua choche datenataxaatac. Ỹasaxasheguem nam 
‘eetega lqui’ipi qalaxaye saq ‘en, nvideopi qataq ivira’a da 
ỹa’axattac da maiche lataxac maye saishet da ỹa’axatem 
camachaqca, cha’aye huotaique da nataqa’en cam 
na’aqtaxaatague’ ishet da ỹa’axatem camaye da lataxac 
maye saishet da qaishetapec.

‘Am qaỹachaxanapecot da pasa’a da ‘auaỹamaxañi huo’otaq 
‘am qaỹachaxanaxapecot aca qalota anom.
Saishet da qaỹa’auaxaañi da ‘am qaỹe’eguen da huo’otaq 
‘auañoxot cam ‘am qaỹe’eeguenec.
Saishet da ỹataqtegue cam na’aqtaxanaxac huo’otaq cam 
qonetaña qome, qataq saishet da ỹataqtegue cam 
‘aro’onataxanaxac.
‘Am qoỹenapega da ‘anqo’ona ca laỹepi nỹecpi huo’otaq ca lỹa 
‘alhua maye ilotague’ ca lỹa nta’a huo’otaq ca qaỹoqta lỹa 
‘alhua. Qataq da maiche qaisheeten aca lasheue da ‘icỹaxac.
‘Am qoỹenapega da sa ‘auaỹaloxon ca ‘arasataxac.

Da ‘anmittaique ca ‘aro’onataxanaxac, nache 
iuen da ‘avita’aguet da:

•

•

•

•

•

‘Auaỹaten nam lataxacpi maye ‘am mpaxattalec da huo’o 
ca ‘aro’onataxanaxac.
‘Aua’aqtaxanem ca ‘anauattonaxauapi cam shiỹaxaua maye 
‘annaictague’ qataq ‘aua’axat cam qonetaña. 
Saishet da ‘andoteuo da ‘anqo’oneua’a ca ỹaqauga nỹec 
maye ‘auaỹaten da saishet da lo’onataxanaxaqui na nta’alpi 
huo’otaq na laỹepi ‘onataxanaxaicpi.
‘Auỹaxanaique da ‘am qaỹa’aqtaxaatem ca lataxac cam 
huotaique da ‘auo’ot qanqa’en qataq ‘auennataxaalec da 
huo’o ca nateeteguet cam aro’onataxanaxac qome qataq 
dam lataxac cam ‘auo’onataxanot.

Da ‘am qaiỹaxaneuga da ‘am qana’aqtaxane’, 
nache iuen da:
•

•

•

•

¡Maxatchaxa qome! ‘auaỹamaxatchiguiñi cam huotaique 
da ‘auachaxana na shiỹaxauapi.
Da ‘are’enaxat qataq naua vi’iye da ‘anachaalataxac, qataq 
‘ancorreo electrónico qataq nam ‘arqui’ipi, qataq nam 
‘anvideopi, ‘enauac namayepi maiche ‘aralamaxatpi.
Saishet da ‘aua’axat cam hueta’a ca ‘arma’ qataq saishet 
da ‘aua’axat ca ñichiguiña ca ‘arma’ qataq saishet da 
‘aua’axatta da ‘arataxac.
¡Maxatchaxa qome! Cha’aye ‘enauac nam ‘aua’axattacpi maye 
imeteetac na shiỹaxauapi, namayepi ishet da huo’o ca ỹasouaxat. 
Ỹoqo’oye cam saishet da ‘auo’ottac da qoquetague’ ca nqa’aic, 
nache saishet da qonetega ‘auo’ottac da ivita da ‘aua’axat da 
taigui ‘anqa’en na internet.

Da ‘aueetac na internet nache:
•

•

•

•

‘Aumeten nam ỹo’ottacpi caua ‘aỹa’alqa da ivita da iueetac na internet.
Aca computadora iuen da hueta’a qanqa’en cam saq ỹe’emaxat nam 
hueta’a ca nma’ qataq qaỹauo’o aca la hora da qaiuen na internet. 
‘Auapaxagueneque caua aỹa’alqa dam ỹataqta lataxac da qaiuen añi 
nqatec ca lqui’i ca shiỹaxaua maye nacteueegue’ ana computadora 
qataq da lataxac da qaỹamaq camaye.

•
•

•

•

•

Nqataxac maye talec ana nate’elpi qataq na nta’alpi:


